
FIL-PRIM’AWLA TAL-QORTI CIVILI
(Sede Kostituzzjonali)
IMHALLEF
ONOR. JOSEPH R. MICALLEF LL.D.

ILLUM, il-Hamis, 31 ta’ Jannar, 2019

Kawza Numru 13 (Kost.)
Rik. Nru. 21/17JRM

Josette ABDILLA CUNNINGHAM u Margaret Abdilla Cunningham, ulied il-
mejtin Joseph Abdilla u Josephine Abdilla Cunningham

VS

IT-TABIB PRINCIPALI TAL-GVERN (SAHHA PUBBLIKA) u I-Avukat
Generali

I-Qorti:

Rat ir-Rikors imressaq fis-6 ta” April, 2017, 1i bih u ghar-ragunijiet
hemm imfissra r-rikorrenti talbu li din il-Qorti ssib li, fir-rigward ta’ kull wahda
minnhom, (1) sehh ksur tal-jedd fundamentali taghhom ghall-harsien tal-hajja u
li hajjithom ma titqeghidx f’perikolu bla bzonn, ghall-finijiet tal-artikolu 33 tal-
Kostituzzjoni tar-Repubblika ta’ Malta (aktar ’il quddiem imsejha “il-
Kostituzzjoni”) u kif ukoll l-artikolu 2 tal-Konvenzjoni (Ewropeja) ghall-

Protezzjoni tad-Drittijiet tal-Bniedem u tal-Libertajiet Fundamentali (aktar ’il
quddiem imsejha “il-Konvenzjoni”); (ii) sehh ksur tal-jedd fundamentali
taghhom ghall-harsien tal-hajja privata taghhom u tal-familja ta’ 1-individwu,
ghall-finijiet tal-artikolu 8 tal-Konvenzjoni, f’dak 1li ghandu x’jagsam mal-
kwalita tal-hajja taghhom; (iii) sehh ksur tal-jedd fundamentali taghhom ghall-
harsien tal-hajja privata taghhom u tal-familja ta’ I-individwu, ghall-finijiet tal-
artikolu 8 tal-Konvenzjoni, f’dak li ghandu x’jagsam mad-dritt taghhom li jkunu
nfurmati dwar il-perikli marbuta ma’ (I-uzu ta’) l-asbestos; (iv) tikkwantifika
kumpens xieraq bhala rimedju ghall-ksur tal-jeddijiet fundamentali mgarrbin
minnhom ilkoll jew liema minnhom, (v) tillikwida I-kumpens xieraq minhabba
dan il-ksur; u (vi) tordna li I-ammont hekk likwidat bhala rimedju pekunjarju
jithallas lilhom individwalment;

Rat id-degriet taghha tal-11 ta” April, 2017, li bih ordnat in-notifika
lill-intimati u gieghdet il-kawza ghas-smigh tad-9 ta’ Mejju, 2017;

Rat it-Twegiba mressqa mill-intimati Tabib Ewlieni tal-Gvern
(Sahha Pubblika) u Avukat Generali fit-3 ta’ Mejju, 2017, li biha laqghu ghall-
azzjoni tar-rikorrenti billi ¢ahdu I-allegazzjonijiet u I-pretensjonijiet tar-
rikorrenti ghax qgalu li r-rikorrenti jridu juru li missierhom Joseph Abdilla
tassew kien espost ghall-asbestos wagqt il-gadi tax-xoghol tieghu fit-Tarzna u li
kien minhabba f’hekk li ntlagat mill-marda terminali tieghu u mhux minhabba
¢irkostanzi ohrajn li ma ghandhomx x’jagsmu max-xoghol tieghu. Jichdu
b’qawwa li huma jew min minnhom qatt qieghed il-hajja ta’ xi wiehed mir-
rikorrenti f°x1 periklu jew li cahhduhom mill-jedd ghal hajjithom, u ghalhekk
jishqu 1i, safejn l-azzjoni attrici tintrabat ma’ ksur tal-artikolu 33 tal-
Kostituzzjoni jew l-artikolu 2 tal-Konvenzjoni, it-talbiet attri¢i ma ghandhomx
jintlagghu. Dwar I-ilment tar-rikorrenti 1i ¢-¢irkostanzi tal-kundizzjoni ta’
Joseph Abdilla gabitilhom ksur tal-jedd taghhom ghall-jedd taghhom ghall-
privatezza u t-tgawdija tal-familja skond I-artikolu 8 tal-Konvenzjoni, I-intimati
jghidu Ii la I-imsemmi artikolu jishqu 1i huma qgatt ma ndahlu bl-ebda mod jew
hadu xi mizuri biex jikkomprometu jew ifixklu 1-hajja privata tar-rikorrenti.
Ghall-kuntrarju, jishqu li hekk kif il-Gvern Malti gharaf l-effetti hziena tal-
asbestos, ha l-mizuri mehtiega, maghduda bidliet fil-ligijiet rilevanti, biex
jindirizza l-problemi kawzati mill-imsemmi materjal fost il-haddiema tat-
tarznari. B’zieda ma’ dan, minkejja li ghal Zmien twil 1-asbestos kien uzat
f’ghadd ta’ prodotti li jidhlu fid-djar u meqjus bhala wiehed mll-agwa materjali
ghall-insulazzjoni, malli beda jkun maghruf x’riskji kien hemm bl-uzu tieghu,
Il-Gvern kien ha mizuri wiesgha fuq medda ta’ snin biex inehhi 1-asbestos minn
postijiet pubbli¢i biex iwarrab xi hsara li setghet tigri lill-popolazzjoni: dan
kien process li kien jitlob Zzmien sostanzjali u ma setax jitnehha f’tebga t’ghajn;

Rat ix-xhieda mressga mill-partijiet, maghduda dik dokumentali;

Rat in-Nota ta’ Sottomissjonijiet imressga mir-rikorrenti fis-17 ta’
Jannar, 2018";

Rat in-Nota ta’ Sottomissjonijiet imressqa mill-intimati Tabib
Prin¢ipali tal-Gvern u Avukat Generali fit-22 ta’ Frar, 20187, bi twegiba ghal
dik tar-rikorrenti,

Semghet is-sottomissjonijiet ulterjuri tal-avukati tal-partijiet;
Rat I-atti kollha tal-kawza;

Rat id-degriet taghha tas-27 ta’ Lulju, 2018, li bih halliet il-kawza
ghas-sentenza;

Ikkunsidrat:

I1li din hija azzjoni dwar ilment ta’ ksur tal-jedd fundamentali
ghall-hajja u tal-jedd ghar-rispett tal-hajja privata u tal-familja. Ir-rikorrenti
huma wlied persuna 1i nhakmet minn marda gerrieda u li ghal ghadd ta’ snin
kienet tahdem bhala ‘shipwright’ fit-Tarzna ta’ Malta. Snin wara li rtira mill-
Impieg, sar jaf li hu marid b’kancer (“malignant mesothelioma™). Ir-rikorrenti
jghidu li gralu hekk minhabba li kien espost ghall-asbestos waqt il-qadi ta’
xoghlu fiz-zmien li kien jahdem fit-Tarzna. Jghidu li, minhabba li 1-awtoritajiet
nagsu li jaghtuh harsien u taghrif f"waqtu biex jilqa’ ghall-hsara 1i ggib 1-
espozizzjoni tal-asbestos, garrab l-imsemmija marda li gabitlu hsara li ma
tghaddix u li laqtithom ilkoll b’mod shih, qawwi u effettiv il-kwalita ta’
hajjithom, u mhux biss ta’ missierhom il-vittma diretta tal-marda. Ghalhekk,
qeghdin jitolbu 1i 1-Qorti ssib 1i huma garrbu ksur tal-jeddijiet fundamentali
taghhom dwar harsien ghal hajja taghhom u dwar harsien li hajjithom ma
titgeghidx f’periklu u dwar il-jedd taghhom ghar-rispett tal-hajja privata
taghhom u tal-familja. Jitolbu r-rimedju xieraq tal-kumpens u I-likwidazzjoni
tad-danni;

lli I-intimati Tabib Prin¢ipali (Sahha Pubblika) u Avukat Generali
lagghu ghall-azzjoni tar-rikorrenti billi ¢ahdu l-allegazzjonijiet u |I-
pretensjonijiet tar-rikorrenti ghax qalu li r-rikorrenti jridu juru li missierhom
Joseph Abdilla tassew kien espost ghall-asbestos waqt il-gadi tax-xoghol tieghu
fit-Tarzna u li kien minhabba f’hekk li ntlagat mill-marda terminali tieghu u

! Pagg. 551 — 5 tal-process
2 Pagg. 556 sa 562 tal-process

mhux minhabba ¢irkostanzi ohrajn li ma ghandhomx x’jagsmu max-xoghol
tieghu. Jichdu b’qawwa 1i huma jew min minnhom qatt gieghed il-hajja ta’ xi
wiehed mir-rikorrenti £'xi periklu jew li cahhduhom mill-jedd ghal hajjithom, u
ghalhekk jishqu li, safejn I-azzjoni attri¢i tintrabat ma’ ksur tal-artikolu 33 tal-
Kostituzzjoni jew l-artikolu 2 tal-Konvenzjoni, it-talbiet attri¢i ma ghandhomx
jintlagghu. Dwar I-ilment tar-rikorrenti 1li ¢-¢irkostanzi tal-kundizzjoni ta’
Joseph Abdilla gabitilhom ksur tal-jedd taghhom ghall-jedd taghhom ghall-
privatezza u t-tgawdija tal-familja skond I-artikolu 8 tal-Konvenzjoni, I-intimati
jghidu 1i la 1-imsemmi artikolu jishqu li huma qatt ma ndahlu bl-ebda mod jew
hadu xi mizuri biex jikkomprometu jew ifixklu 1-hajja privata tar-rikorrenti.
Ghall-kuntrarju, jishqu li hekk kif il-Gvern Malti gharaf l-effetti hziena tal-
asbestos, ha l-mizuri mehtiega, maghduda bidliet fil-ligijiet rilevanti, biex
jindirizza |-problemi kawzati mill-imsemmi materjal fost il-haddiema tat-
tarznari. B’zieda ma’ dan, minkejja li ghal Zmien twil l-asbestos kien uzat
f’ghadd ta’ prodotti li jidhlu fid-djar u meqjus bhala wiehed mll-agwa materjali
ghall-insulazzjoni, malli beda jkun maghruf x’riskji kien hemm bl-uzu tieghu,
Il-Gvern kien ha mizuri wiesgha fuq medda ta’ snin biex inehhi I-asbestos minn
postijiet pubbli¢i biex iwarrab xi hsara li setghet tigri lill-popolazzjoni: dan
kien process li kien jitlob Zzmien sostanzjali u ma setax jitnehha f’tebqa t’ghajn;

I11i, bhala fatti rilevanti li johorgu mill-atti tal-kawza jirrizulta li
Joseph Abdilla twieled f’Settembru tal-1936. Dahal jahdem fit-Tarzna ta’
Malta f’Marzu tal-1959 bhala ‘shipwright’ u baga’ jahdem f’dik 1-azjenda sa ma
rtira fLulju tal-1993° taht wahda mill-iskema ta’ rtirar®. Izzewweg lil
Josephine imwielda Cunningham u minn dak iz-zwieg twieldu t-tliet rikorrenti;

Illi ghall-habta tat-tieni nofs tal-2011, Joseph Abdilla ddahhal I-
isptar ghal osservazzjoni® wara li Imenta minn ugigh fil-kustilji. Wara li saru I-
interventi u l-accertamenti mehtiega u sahansitra nzamm rikoverat l-isptar,
eventwalment f'Dicembru ta’ dik l-istess sena’, hareg 1i kien milqut minn
“mesothelioma” x’aktarx malinnja fil-pulmun lemini tieghu, b’clementi
distintivi ta’ asbestozi. Ghalkemm intbaghat id-dar wara xi hmistax, kien hemm
episodji ohrajn fuq medda ta’ ftit xhur wara fejn it-terapija kienet aktar
aggressiva u l-gilla tal-marda harget fid-dieher. Huwa rega’ ddahhal 1-isptar fil-
bidu ta> Awwissu tal-2013 sa ma miet fl-14 ta’ dak ix-xahar’;

I1i fis-6 ta’ April, 2017, ir-rikorrenti fethu din il-kawza;

® Dok “9”, f'pag. 15 tal-process

* Xhieda tal-attrici Josette Abdilla Cunningham f’pag. 29 tal-process
® Ara Dok “DVC”, f'pagg. 223 sa 274 tal-process

® Ara Dok “DVC”, f'pagg., 193 u 228 — 9 tal-process

" Dok “4”, f’pag. 7 tal-process

I1li Joseph Abdilla miet testat fl-eta ta’ sitta u sebghin (76), u l-wirt
tieghu hu regolat b’testment “unica charta” tat-3 ta’ Settembru, 2009°. II-
kawza tal-mewt tieghu kienet “advanced invasive metastatic malignant
mesothelioma”. Martu Josephine mietet b’kawza naturali tliet xhur warajh®;

Illi |-kunsiderazzjonijiet ta’ natura legali marbutin mal-kaz
imressag mir-rikorrenti jitolbu li I-Qorti tqis I-ilmenti tar-rikorrenti fid-dawl tad-
dispozizzjonijiet li jirrigwardawhom. Il-kaz tar-rikorrenti jinbena fuq ksur ta’
zewg jeddijiet fundamentali taghhom: (i) dak dwar il-harsien ghad-dritt ghall-
hajja kemm taht l-artikolu 33 tal-Kostituzzjoni u kif ukoll taht 1-artikolu 2 tal-
Konvenzjoni; u (ii) dak dwar il-harsien tal-hajja privata u tal-familja taht 1-
artikolu 8 tal-Konvenzjoni;

Illi £din il-kawza, li bhalha tressqu mhux ftit f’"dawn il-Qrati, I-
intimati gajmu biss ec¢¢ezzjonijiet fil-mertu. Ghalhekk, il-Qorti sejra tghaddi
mill-ewwel biex tqis I-ilmenti fil-mertu tat-talbiet attri¢i u l-e¢¢ezzjonijiet fil-
mertu dwarhom;

i I-ewwel kawzali tal-azzjoni tar-rikorrenti hija li huma garrbu
ksur tal-jedd ta’ harsien tad-dritt ghall-hajja (I-ewwel talba attri¢i). Huma
jibnu dan I-ilment kemm fuq dak li jipprovdi I-artikolu 33 tal-Kostituzzjoni u kif
ukoll I-artikolu 2 tal-Konvenzjoni;

Ili ghal dan 1-ilment, l-intimati jilgghu billi jghidu li huma ma
ghamlu I-ebda haga bi hsieb li jgibu 1-mewt ta’ Pulis, ladarba qatt ma kien
impjegat maghhom, u lanqas kienu b’xi mod jahtu ghal dik il-mewt. Izidu
jghidu wkoll 1i jaga’ fuq ir-rikorrenti li juru b’mod tajjeb bizzejjed li 1-garib
taghhom tassew hadem f’ambjent li fih kien jigi f’kuntatt ma’ u jmiss 1-asbestos
u li I-marda li hakmitu u I-mewt tieghu graw minhabba dak il-kuntatt fuq dak il-
post tax-xoghol u 1i ma sehhewx b’xi kawza ohra;

I11i, safejn rilevanti ghall-kaz tallum, 1-artikolu 33 tal-Kostituzzjoni
jipprovdi i “(1) Hadd ma jista’ jigi pprivat mill-hajja tieghu intenzjonalment
hlief fl-esekuzzjoni tas-sentenza ta’ qorti dwar reat kriminali skond il-ligi ta’
Malta li tieghu jkun gie misjub hati.” L-artikolu 2 tal-Konvenzjoni jipprovdi li
“(1) \d-dritt ghall-hajja ta’ kulhadd ghandu jigi protett b’ligi. Hadd ma ghandu
Jjigi privat mill-hajja tieghu intenzjonalment hlief fl-esekuzzjoni tas-sentenza ta’
qorti wara li jigi misjub hati ta’ delitt li dwaru tkun provduta mil-ligi din il-
piena”;

8 Dok “8”, f'pagg. 13 — 4 tal-process
® Dok “5”, f’pag. 8 tal-process

I1li ghalkemm mad-daqqa t’ghajn jidher li t-termini tal-artikolu tal-
Konvenzjoni huma usa’ minn dawk tal-Kostituzzjoni, ma ghandux ikun hemm
dubju li t-tnejn li huma ndaqgs iharsu l-jedd ghall-hajja u jistghu u ghandhom
jitfissru l-istess™. Ghalhekk, il-Qorti sejra tqis I-ilment tar-rikorrenti taht iz-
zewg dispozizzjonijiet flimkien;

Ili l-artikoli msemmija taht din il-kawzali jitkellmu dwar il-harsien
tal-persuna fil-hajja tieghu, li huwa meqjus bhala I-oghla jedd ghaliex jolqot il-
galba tat-tgawdija tal-jeddijiet li persuna jista’ jkollha u li tista’ tgawdihom biss
u sakemm ghadha hajja. Huma artikoli li joholqu kemm obbligazzjoni ‘passiva’
fuq I-Istat (fis-sens 1i ma ghandu jaghmel xejn biex igarrab il-hajja ta’ persuna)
u kif ukoll obbligazzjoni ‘pozittiva’ 1i I-Istat iwettaq jew iniedi mizuri ta’ fejda
li jharsu 1-hajjiet tal-persuni u jinkorporaw ir-regola tal-proporzjonalita stretta™
li tfisser li jaga’ fuq I-Istat dmir qgawwi li jhares b’mod effettiv dak il-jedd u li I-
eccezzjonijiet ghalih iridu jkunu eccezzjonali u preskritti mil-ligi b’mod car.
Huwa stabbilit li dawn l-obbligazzjonijiet ‘pozittivi’ jghoddu wkoll fil-gasam
tas-sahha pubblika u tas-sigurta pubblika, bl-Istat iwiegeb kemm ghal ghemejjel
jew kif ukoll ghal nuqqasijiet (omissjonijiet) ta’ mizuri f'waqthom u ta’ fejda
fdan ir-rigward'®. Minhabba ’hekk, jidhol fis-sehh l-aspett ‘procedurali’ tal-
obbligu tal-Istat li jhares hajjet in-nies u li dan l-obbligu huwa maqtugh ghalih u
awtonomu mill-obbligazzjoni sostantiva li taqa’ fuq I|-Istat f’kaz ta’ ksur tal-
artikolu 2;

Illi huwa accettat ukoll 1i I-imsemmi artikolu tal-Konvenzjoni
jghodd ukoll fejn, ghalkemm ma jkunx hemm telf tal-hajja, jirrizultaw
¢irkostanzi fejn hajjet il-persuna tkun f’periklu imminenti jew inevitabbli'*;

[lli £°din il-kawza l-intimati jishqu li r-rikorrenti ma garrbu 1-ebda
ksur tal-jedd taghhom taht dawn l-artikoli minhabba 1li huma (l-intimati) ma
ghamlu xejn b’rieda (“xjentement”) biex Joseph Abdilla gralu li gralu. I1-Qorti
ma taqgbilx li dan I-argument jissarraf f'nuqqas ta’ htija jew ksur tal-obbligu tal-
Istat Malti skond I-artikoli taht ezami. Mit-tifsir li nghata hawn fuq tal-firxa ta’
responsabbilta li I-artikoli relattivi jitfghu fuq 1-Istat, johrog car li ksur tal-jedd
ghall-harsien tal-hajja jista’ jigri wkoll fejn 1-istess Stat jonqos li jiehu mizuri ta’
harsien xierqa u f"'waqthom li jkunu ta’ gid ghal dak il-harsien'®. Dan mela
jfisser li t-thaddim tal-artikoli msemmija jghodd ukoll meta jkun hemm
nugaasijiet min-naha tal-awtorita pubblika li ma humiex tabilfors ghemejjel pre-
meditati jew bil-hsieb specifiku li jeqirdu 1-hajja jew is-sahha ta’ dak li jkun.

10 Ara P.A. Kost. LSO 15.1.2015 fil-kawza fl-ismijiet Jane Agius vs Avukat Generali et (riformata mill-Qorti Kostituzzjonali, imma mhux
f’dan ir-rigward, b’sentenza moghtija fl-14.12.2015)

! Ara. Q.E.D.B. (GC) 24.3.2011 fil-kawza fl-ismijiet Giuliani & Gaggio vs Italja (Applik. Nru. 23458/02) §§ 176 u 209

2 Q.E.D.B. 13.9.2011 fil-kawza fl-ismijiet Trezpalko vs Polonja (Applik. Nru. 25124/09) § 23

¥ Q.E.D.B. 9.11.2010 fil-kawza fl-ismijiet Krivova vs Ukrajna (Applik. Nru. 25732/05) § 45

¥ P.A. Kost. JZM 31.1.2017 fil-kawza fl-ismijiet M’Grace Farrugia et vs Tabib Principali tal-Gvern (Sahha Pubblika) et (mhix
appellata)

Dan gie mfisser li jghodd ukoll fejn I-Istat messu kien jaf li tenhtieg mizura ta’
harsien u naqas li jaghmel dan f’waqtu jew b’mod xieraq™>;

I1li ghalhekk, filwaqt li bhala regola 1-prova li sehh ksur tal-artikoli
msemmija taqa’ fuq min jallegaha u li dan jaghmlu fi grad xieraq ta’ certezza,
jista’ jigri 11 jkun jaga’ fuq I-Istat i juri li kien ha I-mizuri xierqa biex jevita li
jsehh tali ksur ladarba I-persuna mgarrba jsehhilha turi li sabet lilha nnifisha
’qaghda li tinkixef jew tkun esposta ghal xi periklu ghal hajjitha jew sahhitha®;

Illi £°dan ir-rigward, I-intimati ma jidhirx li jikkonestaw wisq il-kaz
tar-rikorrenti dwar jekk ingabitx prova li I-marda tieghu garrabha minhabba li
kien jahdem it-Tarzna. Huma jiffokaw aktar fuq jekk it-tmexxija tat-Tarzna
haditx mizuri xierqa u f’'waqthom biex thares sahhet il-haddiema taghha. IzZidu
jghidu li 1-Istat ma jistax jitghabba bir-responsabbilta 1i joqghod jghasses fuq
kull princ¢ipal biex jara x’ghamla ta’ xoghol jaghti lill-haddiema tieghu, jew jekk
ikunx qieghed jesponihom ghal hsara f’sahhithom. I1-Qorti ma tistax toqghod
fug dan I-argument. Fl-ewwel lok, ghalkemm huwa minnu li 1-uzu tal-asbestos
f"Malta (bhal f’bosta artijiet ohrajn avvanzati) kien fuq firxa wiesgha ts’
prodotti, kemm industrijali u wkoll domesti¢i, il-kwestjoni li I-Qorti ghandha
quddiemha llum trid tqis jekk I-Istat hax mizuri effetivi u f"waqthom malli sar
maghruf xi hsara jgib ghall-bniedem l-asbestos u I-ghabra tieghu. Fit-tieni lok,
huwa dmir impost mil-ligi fuq 1-Istat 1i jara li jkun hawn ligijiet fejjieda u
makkinarju ta’ infurzar taghhom, imqar fuq il-post tax-xoghol, fost liema
infurzar wiehed isib dak fejn 1-Istat irid jaccerta li 1-haddiema — kemm fis-settur
pubbliku u wkoll f’dak privat — jahdmu f’ambjent 11 ma jkunx ta’ hsara ghal
sahhithom. Fit-tielet lok, il-Qorti tgis li huwa kemmxejn ironiku li I-intimati
jghidu li 1-Istat ma jistax jinzamm responsabbli ghall-kundizzjonijiet tal-impieg
tal-haddiema tat-Tarzna, meta ghal bosta snin (ukoll rilevanti ghall-kaz ta’
Joseph Abdilla) it-tmexxija taghha kien responsabbilta statali jew parastatali.
Fir-raba’ lok, meta I-intimati jelenkaw ghadd ta’ ligijiet li kienu mahsuba biex
jirregolaw l-asbestos u I-kundizzjonijiet tax-xoghol ghal min jahdem f’kuntatt
ma’ dak il-materjal, kienu geghdin juru li 1-Istat kien imissu jkun responsabbli u
li dawn il-mizuri ma kinux iddahhlu fis-sehh mill-ewwel;

Il I-intimati ressqu provi (mehudin ukoll mnn proc¢eduri f’kawza
ohra bhal din tallum) biex juru li t-Tarzna kienet tiehu l-passi kollha mehtiega
biex thares lill-impjegati taghha mill-periklu tal-asbestos'’. Din il-Qorti, bhall-
Qorti li quddiemha kienet inghatat dik ix-xhieda, ma ghandhiex dubju li kienet
gamet kuxjenza dwar il-hsarat li jgib mieghu I-kuntatt mal-asbestos, izda dan
ma jnagqas xejn mill-fatt li ghal bosta snin kellhom ikunu azzjonijiet sindakali

15 Ara P.A. Kost. MH 23.11.2016 fil-kawza fl-ismijiet George Spiteri et vs Policy Manager tal-Malta Shipyards et (mhix appellata)
W A Schabas The European Convention on Human Rights: A Commentary (OUP 2015) pg. 123
7 Ara Dokti “CS01”, “GP01”, “CS02” u “GP02”, ’pagg. 526 sa 546 tal-process

f’isem il-haddiema li wrew li, minkejja dawk il-mizuri ta’ harsien, Kkienu
qgeghdin jittiehdu rimedji effetivi biex il-haddiema ma jitniggsux bl-ghabra ta’
dak il-materjal. Mhux hekk biss, imma hareg ukoll li t-Tarzna, fisem il-
haddiema taghha, kienet ukoll ressqet pretensjonijiet ta’ kumpens fil-konfront
ta’ klijenti taghha li kienu jgibu f"Malta bastimenti b’xoghol fuq 1-asbestos;

Illi dwar jekk ingabitx prova li Joseph Abdilla kien tassew
intbaghat jahdem f’ambjent 1i kien jikxfu ghall-asbestos, il-Qorti ssib li r-
rikorrenti jidher li ressqu bizzejjed provi biex dan il-fatt jissoddisfa lil din il-
Qorti. Mhux biss intwera li Abdilla, tul il-hajja kollha tax-xoghol tieghu, kien
jahdem fit-Tarzna ta’ Malta, izda ntwera li bhala ‘shipwright’ kien ikun mibghut
fuq xoghlijiet i kienu jirrigwardaw kuntatt dirett u fit-tul mal-asbestos;

Ili, fil-qafas ta’ dawn il-provi kollha, il-Qorti tasal ghall-fehma li r-
rikorrenti sehhilhom juru fi grad tajjeb bizzejjed kif trid il-ligi li 1-marda li
wasslet ghall-mewt ta’ missierhom kienet I-effett dirett ta’ zmien twil f"xoghol
f’kuntatt mal-asbestos jew mal-ghabra ta’ dak il-materjal u li dan il-kuntatt ma
kienx imhares mill-perikli tat-tniggis li jwassal ghal hsara fil-gisem li ma
titreggax lura. Minbarra dan, gari b’reqqa tal-‘file’ mediku ta’ Joseph Abdilla
ma jhalli I-ebda dubju li I-marda li hakmitu kienet konsegwenza tal-kuntatt
tieghu mal-asbestos. B’mod partikolari, il-Qorti tqis li ghalkemm minn ct scan
li sar fuq Abdilla fl-2004 kien irrizulta 1i l-pazjent kellu “pleural plaques™?®
tipi¢i tal-kundizzjoni li ggib mard kiefer kompatibbli mal-mesoteljoma, sa
Novembru tal-2011 ma kien ghad fadal l-ebda hjiel ta’ dubju li Abdilla kien

inhakem minn marda b’kawza ta’ “asbestos exposure”*?;

[lli hareg mill-provi wkoll li ilu zmien maghruf fl-ogsma tax-
Xjenza u I-Medicina xi hsara jgib ghas-sahha tal-bniedem l-asbestos jew |-
ghabra tieghu meta tidhol fil-gisem man-nifs. Dagstant ichor, matul iz-zmien li
Abdilla kien impjegat fit-Tarzna, kien maghruf ukoll li 1-fdalijet tal-asbestos li
jidhlu fil-gisem ma jinqalghux u jibqghu imqgabbda fir-rita ta’ organi vitali fil-
bniedem li jwasslu ghall-marda terminali tal-kancer. Hareg ukoll li, minkejja
dan I-gharfien, damu ma ttichdu mizuri effettivi ta’ prekawzjoni mill-
awtoritajiet kemm biex jitwaqqaf il-kuntatt mal-materjal u kif ukoll biex saru
ligijiet u regolamenti li jikkontrollaw I-uzu tal-materjal u I-periklu tal-kuntatt

mieghuzo;

Illi huwa minnu, Kkif jirrilevaw l-intimati, li Joseph Abdilla intebah
bil-marda li hakmitu bosta snin wara li kien temm I-impieg tieghu, imma 1-Qorti
hija tal-fehma li dan ma jaqtax ir-rabta kawzali bejn il-kundizzjonijiet li kien

18 Ara Dok “DVCI1”, f'pag. 55 tal-process
¥ Ibid. f'pagg. 193 u 228 tal-process
2 Ara d-Dok “GSX”, f’pagg. 32 — 6 tal-process

jitgieghed fihom waqt ix-xoghol tieghu u I-effetti li wasslu biex, fl-ahhar, il-
marda turi s-sintomi taghha u tohrog fid-dieher bl-effetti terminali li gabet
maghha;

I1li meta jingabru dawn il-kunsiderazzjonijiet flimkien, il-Qorti ssib
li tohrog cara 1-qaghda fejn Joseph Abdilla kien tqieghed b’mod sistematiku u
ghal tul ta’ Zmien f’kuntatt mal-asbestos jew mal-ghabra tieghu u li dan kien
qieghed igiblu bil-mod il-mod hsara li ma titreggax lura f’sahhtu. Dan kollu
kien qieghed isehh meta l-awtoritajiet f"Malta kienu jafu dwar 1-effetti
perikoluzi ta’ dan il-materjal fuq sahhet il-bniedem u li, minkejja dan I-gharfien,
ma tnedewx mizuri b’serjetd u f'waqthom li setghu jrazznu l-hsara li kienet
qieghda tigri, jgharrfu lin-nies b’mod effettiv b’dik il-hsara jew iharsu lil dawk
milquta milli jintlaqtu b’effetti hekk radikali f’sahhithom?;

Ili fdan ir-rigward, il-Qorti ssib li r-rikorrenti sehhilhom
jippruvaw fi grad xieraq kemm li dak li gralu Joseph Abdilla kellu rabta diretta
mal-kundizzjonijiet tax-xoghol li kien suggett ghalihom b’kuntatt mal-asbestos
jew l-ghabra tieghu u kif ukoll li I-intimati, bhala rapprezentanti 1-awtorita
pubblika, nagsu li jimxu b’ghaqal u f"waqtu biex iharsu lir-rikorrent u lil min
kien bhalu bil-ghan 1i jiskansawh milli jigi fiex gie;

i I-Qorti ma ssibx li ghandha taccetta s-sottomissjoni tal-intimati
li r-rikorrenti ma garrbux ksur tal-jedd imhares bl-artikolu 33 tal-Kostituzzjoni
jew l-artikolu 2 tal-Konvenzjoni. Ladarba Joseph Abdilla miet b’rizultat tal-
marda li hakmitu, ladarba r-rikorrenti wliedu ghandhom legittimazzjoni attiva in
kwantu qrabatu, allura huma wkoll jistghu jitgiesu li garrbu ksur tal-jedd li
dwaru jilmintaw®. Kif sejjer jinghad ’il quddiem, minn mindu hargu f’Abdilla
s-sintomi tal-marda kiefra u terminali li hakmitu, il-hajja tar-rikorrenti ma
baqghetx 1-istess, mhux biss fuq il-livell affettiv jew emozzjonali, imma wkoll
fuq dak ekonomiku u so¢jali fi hdan ta’ familja;

Illi fid-dawl ta’ dawn il-kunsiderazzjonijiet, il-Qorti tasal ghall-
fehma li r-rikorrenti tassew garrbu ksur tal-jedd taghhom ghall-harsien tad-dritt
ghall-hajja kif imhares kemm taht I-artikolu 33 tal-Kostituzzjoni u kif ukoll taht
I-artikolu 2 tal-Konvenzjoni;

I1li ghalhekk il-Qorti sejra tilga’ |-ewwel talba attri¢i ghaliex
tirrizulta misthoqqa u ippruvata kif imiss u tichad l-eccezzjonijiet fil-mertu
mqgajmin kontra dik it-talba;

2 p A, Kost AF 2.10.2018 fil-kawza fl-ismijiet Edmond Balzan et vs Tabib Principali tal-Gvern (Sahla Pubblika) et (appellata)
2 Ara, f°dan ir-rigward, Q.E.D.B. 24.7.2014 fil-kawza fl-ismijiet Brincat et vs Malta (Applik. Nru. 60908/11) § 87

I1i r-rikorrenti sejsu I-azzjoni taghhom ukoll fuq ilment ta’ ksur tal-
jedd ghall-hajja privata u I-familja li r-rikorrenti jressquh taht zewg talbiet
(it-tieni u t-tielet talbiet attrici) taht 1-artikolu 8 tal-Konvenzjoni. Fl-ewwel
minn dawk iz-zewg talbiet, ir-rikorrenti jridu li 1-Qorti ssib li garrbu ksur tal-
jedd ghar-rispett ghall-hajja privata taghhom b’mod generali, filwaqt li fit-tieni
minn dawk iz-zewg talbiet iridu li I-Qorti ssib li garrbu ksur tal-jedd ghar-rispett
ghall-hajja privata “f’dak 1i ghandu x’jaqgsam mad-dritt ghall-informazzjoni
dwar il-perikli marbutin mal-asbestos”;

Il I-intimati jwarrbu dawn it-talbiet billi jghidu li mkien ma
jitfisser kif u b’liema mod I-Istat indahal fil-hajja privata tar-rikorrenti, jew ta’
min minnhom, jew Kif il-fatt li Joseph Abdilla kien intlagat minn marda kiefra
jissarraf f’indhil bhal dan;

Il [-Qorti tgis li fid-dawl tal-fatt li gieset I-ilment tar-rikorrenti
dwar il-ksur tal-jedd ghall-harsien tal-hajja u sabet li dak I-ilment kien
misthoqq, u ladarba wkoll Abdilla kien miet gabel ma nfethet din 1l-kawza, ma
huwiex il-kaz i tistharreg dawn iz-zewg talbiet. Jidher li, f’kazijiet fejn persuni
milquta mill-marda 1i hakmet 1il Abdilla mietu minhabba fiha, il-
kunsiderazzjonijiet dwar il-ksur tal-jedd taghhom ghall-harsien tal-hajja jixorbu
fihom kunsiderazzjonijiet ta’ Iment ta’ ksur ghad-dritt imhares fl-artikolu 8 tal-
Konvenzjoni®®;

Il ghalhekk, 1l-Qorti sejra tastjeni milli tqis dawn iz-zewg talbiet
attrici u l-e¢¢ezzjoni fil-mertu dwarhom minhabba I-kunsiderazzjonijiet u s-
sejba ta’ ksur ta’ jedd fundamentali maghmula taht 1-ewwel talba attrici;

I1li ladarba I-Qorti sejra tilga’ 1-ewwel talba jehtieg li tghaddi biex
tgis ir-raba’ talba attrici. Biha r-rikorrenti jitolbu li I-Qorti tikkwantifika I-
kumpens xeraq bhala rimedju ghall-ksur stabblit tal-jeddijiet taghhom;

i fis-sottomissjonijiet taghhom®, ir-rikorrenti jishqu fuq l-ghoti
ta’ kumpens konsistenti fil-kejl tieghu ma’ dak li nghata mill-Qrati f’kazijiet 1i
jixbhu ’l dan. Min-naha taghhom®, l-intimati jghidu 1i I-fatt wahdu 1i 1-Qorti
ssib ksur ta’ jedd fundamentali ma jfissirx li dan irid i1gib mieghu likwidazzjoni
f’somma flus. Huma jghidu li, mehuda ¢-¢irkostanzi kollha, dikjarazzjoni ta’
ksur ta’ jedd tkun bizzejjed f°dan il-kaz;

Ili 1-Qorti taghraf 1i 1-ghoti ta’ rimedju ghal sejbien ta’ ksur ta’
jedd fundamentali jrid ikun kompatibbli mal-ghamla ta’ azzjoni li tahtha r-

8 Ara Brincat et vs Malta §§ 85 u 102
% Pagg. 553 — 5 tal-process
% Nota ta’ Sottomissjonijiet f'pag. 562 tal-process

rimedju jintalab. L-ewwel u l-aqwa rimedju jixraq ikun it-twaqqif tal-ksur li
jkun jew il-prevenzjoni ta’ ksur li hemm il-bizgha li jista’ jsehh. Izda fejn ikun
sehh ksur diga jew fejn ir-rimedju ma jistax jitwettaq billi jitregga’ lura I-ghemil
li jkun gab tali ksur, irid jinghata kumpens li jnehhi 1-effetti tal-ksur u jaghti,
safejn possibbli, ir-“restitutio in integrum” kemm jista’ jkun dagslikieku I-ksur
ma sehhx®. Gieli fxi kazijiet, dikjarazzjoni ta’ ksur ta’ jedd fundamentali
titqies bizzejjed. Imma f’kaz ta’ ksur ta’ whud mill-jeddijiet — bhall-jeddijiet
ghall-harsien pacifiku u t-tgawdija tal-possedimenti, jew fil-kaz ta’ ksur ta’ jedd
ghall-helsien mill-arrest arbitrarju jew illegali — il-kumpens fi flus ikun ir-
rimedju l-aktar xieraq li jista’ jinghata, ghalkemm dan xorta wahda jrid jitqies
minn kaz ghal kaz. II-Qorti temmen li dan jghodd ukoll ghall-kaz 1i ghandha
quddiemha fejn il-hsara li sehhet minhabba I-ksur ta’ jedd fundamentali li I-
Qorti sabet li sehh — u 1i wassal ghall-mewt ta’ Joseph Abdilla — ma tistax
titregga’ lura;

i 1-Qorti tqis li gie stabbilit li hemm tliet (3) “kriterji ¢entrali u
kumulattivi”?’ 1i jharsu l-ghamla ta’ rimedju li jmissu jinghata f’kaz ta’ sejbien
ta’ ksur ta’ jedd fundamentali u fejn I-ghoti ta’ kumpens ikun ir-rimedju xieraq
ghal tali ksur. Dawn il-kriterji huma: (i) li s-sistema guridika ordinarja ma
taghtix rimedju xieraq; (ii) li jkun hemm rabta kawzali bejn il-ksur tal-jedd u t-
telf li dwaru jintalab il-kumpens; u (iii) l-aktar f’kazijiet fejn titressaq talba
ghall-hlas ta’ danni mhux pekunjarji (danni morali), irid jirrizulta grad xieraq ta’
gravita tat-telf innifsu. Fil-kaz ta’ dan l-ahhar kriterju, tqies li, f’kawzi fejn
jidhlu l-ansjeta u t-tbatija li ma jkunux ta’ “gravitd ectezzjonali, m’hijiex ir-

regola li jinghata kumpens ghad-danni mhux pekunjarji*”?%;

Illi, fid-dawl ta’ dawn il-kunsiderazzjonijiet u wkoll ta’ dak li
gieset il-Q.E.D.B. fil-kaz fuq imsemmi li tressaq quddiemha minn Malta,
jinghad li fejn johrog ksur tal-artikolu 2 jew 3 tal-Konvenzjoni ghandu dejjem
jinghata kumpens bhala hlas ta’ danni mhux pekunjarji bhala rimedju®;

I1li b’rabta mal-kaz 1i 1-Qorti ghandha quddiemha llum, iridu
jitqiesu wkoll fatturi u ¢irkostanzi ohrajn 11 jistghu jghinu biex ikun determinat
l-ammont xieraq ta” kumpens u biex, kemm jista’ jkun, jintuza kejl konsistenti
f’kawzi li jixxiebhu. Fost dawn il-kriterji, wiehed isib (a) it-tul taz-zmien tal-
marda li lagtet lil Joseph Abdilla gabel gie nieqes, (b) 1-ansjeta u t-tbatija li
garrbu r-rikorrenti f’dan il-kaz matul 1-imsemmija marda, u (¢) 1-eta tal-persuna
milquta mill-marda, b’mod 1i aktar ma l-persuna tkun ghadha zghira fl-eta,
akbar ikun l-ammont ta” kumpens li jinghata bhala dannu morali;

% Kost. 5.7.2011 fil-kawza fl-ismijiet Victor Gatt et vs Avukat Generali et pag. 22

27 Kost. 5.10.2018 fil-kawza fl-ismijiet Anthony Farrugia et vs Tabib Principali tal-Gvern (Sahha Pubblika) et § 15

% Ara Kost. 5.10.2018 fil-kawza fl-ismijiet Emanuela Caruana et vs Tabib Principali tal-Gvern (Sahlia Pubblika) et § 21
% Kost. 5.10.2018 fil-kawza fl-ismijiet Maria Rosaria Fenech et vs Tabib Principali (Sahha Pubblika) et § 16

i fil-kaz tallum, Abdilla miet ta’ sitta u sebghin (76) sena u
madwar sena u disa’ xhur wara li feggew l-ewwel sintomi tal-marda terminali
tieghu. Dak iz-zmien kien ilu li rtira mix-xoghol madwar ghoxrin (20) sena.
Ma tressqux provi dettaljati dwar I-ghamla ta’ hajja li kien jghix f"Novembru
tal-2011, meta s-sintomi tal-marda bdew jidhru. Dan ifisser ukoll li, ghall-
finijiet ta’ kejl ta’ dannu mhux materjali, wiehed jifhem li 1-hajja fi hdan 1il-
familja ta’ Abdilla ma ntlaqtitx mill-qaghda latenti 1i kien fiha, ghaliex la ma
kienx ghadhom hargu s-sinjali tal-marda, wiehed ma jistenniex li I-hajja tal-
familja kienet milquta b’xi mod negattiv. Il-prova wahdanija dwar I-ghamla ta’
hajja 1i kien jghix Abdilla sa Novembru tal-2011 tghid li “kien jiehu hsieb
kollox id-dar hu, kien ihobb jistad, jghum u joghdos fil-bahar. Sahansitra kellu
dghajsa. Kien iliobb ukoll ix-xoghol tal-injam™*. It-tliet rikorrenti ma taw I-
ebda taghrif iehor dwarhom innifishom;

Ii 1-Qorti tqis li meta tigi biex tqis l-ammont ta’ kumpens imqar
dak mhux pekunjarju, ma tistax toqghod fuq spekulazzjonijiet® li ma jistghu
jintrabtu ma’ cirkostanzi tangibbli lil hinn minn statistika astratta. Wiehed
jithem li, hekk kif hargu s-sintomi tal-marda, zdiedet b’xi mod il-pressjoni fuq
ir-rikorrenti u I-genitur taghhom f’dak 1i kellu x’jagsam ma’ dhul u hrug fl-
isptarjiet, limitazzjonjiet fil-mobilita tal-pazjent u t-tqgabbid ta’ ghajnuna minn
qraba biex wiehed ilahhaq mal-iskarigg li nqala’ f’dan ix-xenarju gdid,

I1li wara i hadet qies ta’ dan kollu il-Qorti jidhrilha li ghandha
tillikwida kumpens globali mhux pekunjarju dovut lir-rikorrenti f’ishma ndaqs
bejniethom fis-somma ta’ hmistax-il elf euro (€15,000) u liema somma trid
tithallas mill-intimat Tabib Princ¢ipali tal-Gvern (Sahha Pubblika) u l-intimat
Avukat Generali flimkien u solidalment bejniethom;

[11i ghalhekk, il-Qorti sejra tilga’ 1-hames u s-sitt talbiet attrici;

Ghal dawn ir-ragunijiet, il-Qorti qieghda taqta’ u tiddeciedi 1-
kawza billi:

Tilga’ l-ewwel talba attrici u ssib li r-rikorrenti garrbu ksur tal-
jedd ghall-harsien tal-hajja tal-persuna ta’ qaribhom Joseph Abdilla u li hajtu
ma titqieghedx f’periklu bla bzonn, ghall-finijiet tal-artikolu 33 tal-
Kostituzzjoni u tal-artikolu 2 tal-Konvenzjoni;

Tastjeni milli tqis it-tieni u t-tielet talbiet attri¢i billi dawn
Jjingabru taht il-kunsiderazzjonijiet maghmulin fl-ewwel talba;

% Dok “JAC” fpag.29 tal-process
% Ara Q.E.D.B. (GC) 30.11.2004 fil-kawza fl-ismijiet Oneryildiz vs Turkija (Applik. Nru. 48939/99) §§ 166 u 171

Tilga’ r-raba’, 1-hames u s-sitt talbiet attri¢i u tillikwida s-
somma ta’ hmistax-il elf euro (€ 15,000) bhala kumpens mhux pekunjarju ghar-
rikorrenti lkoll flimkien u f’ishma ndaqs ghall-ksur imgarrab minnhom kif fuq
inghad, liema hlas ghandu jsir lilhom mill-intimati Tabib Prin¢ipali (Sahha
Pubblika) u I-Avukat Generali, flimkien u solidalment bejniethom; u

Tordna li I-intimati Tabib Prin¢ipali (Sahha Pubblika) u I-Avukat

Generali jhallsu flimkien u solidalment bejniethom l-ispejjez tal-kawza.

Moqgrija

Onor. Joseph R. Micallef LL.D.,
Imhallef

